
27. fundur atvinnu- og menningarnefndar
F26-09-090

Atvinnu- og menningarnefnd
Fundargerð

Fundur haldinn þann 1.10.2026, 14:00 – 15:15. Staðsetning fundar: Húnabraut 5.

Fundarstjóri: Sævar Björgvinsson formaður

Ritari: Dagný Rósa Úlfarsdóttir

Fundinn sátu: Freyja Dís Jóhannsdóttir aðalmaður
Guðmann Valdimarsson aðalmaður
Bryndís Sigurðardóttir varamaður fyrir Jennýju Lind Gunnarsdóttur

Gestir: Kristín Una Ragnarsdóttir

Í upphafi fundar óskaði formaður eftir að bæta við einu máli á dagskrá, erindi frá kvenfélaginu Heklu. 
Er það samþykkt og verður það dagskrárliður nr. 5

1. M26-09-670 - Ljósmyndaverkefnið Andlitin sem byggðu upp samfélagið
Verkefni hjá Kristínu Unu Ragnarsdóttur sem ber vinnuheitið „Andlitin sem byggðu upp 
samfélagið“ og snýst um að mynda eldra fólk í sveitarfélaginu og varðveita með þeim hætti andlit 
og sögur þeirra sem hafa átt stóran þátt í að móta samfélagið okkar.

Kristín Una Ragnarsdóttir kom sem gestur inn á fundinn undir þessum lið.

Nefndin þakkar Kristínu Unu Ragnarsdóttur fyrir kynningu á verkefninu og óskar eftir að fá nánair 
upplýsingar varðandi kostnaðaráætlun og tímaáætlun.

2. M26-08-450 - Félagsheimilið á Blönduósi 
Yfirtaka rekstrar 1. nóvember 2026. Farið yfir stöðu undirbúnings vegna yfirtöku sveitarfélagsins á 
rekstri Félagsheimilisins á Blönduósi.

Atvinnu- og menningarnefnd kallar eftir að leigutaki og sveitarfélagið klári að taka saman gögn um 
innanstokksmuni og eignarhald á þeim þannig að hægt sé að vinna í málinu áfram.

3. M26-08-546 - Blönduós 150 ára
Farið yfir stöðu undirbúnings afmælishalds í byrjun nóvember og uppsetningu ljósmyndasýningar í 
tengslum við afmælið.

Umræður um verkefni sem þarf að vinna í tengslum við afmælishátíðina.

Atvinnu- og menningarnefnd vinnur áfram að skipulagi dagskrár afmælishátíðar í nóvember sem 
fram fer í Félagsheimilinu á Blönduósi. Um miðjan október þarf dagskrá að liggja fyrir.

4. M26-09-671 - Markaðshús
Til skoðunar eru kaup á markaðshúsum sem gætu nýst við fjölbreytta viðburði í Húnabyggð, meðal 
annars jólamarkað við Hillebrandtshús, 17. júní, Húnavöku og aðra tímabundna markaði og 
viðburði. Um er að ræða einfalda timburhús með sölulúgu, af sömu gerð og IKEA notar fyrir utan 
verslun sína. Húsin eru framleiddir úr FSC-vottuðu timbri og samkvæmt háum gæðastöðlum. 
Fyrirliggjandi tilboð er 310.000 kr. + vsk. fyrir hvert hús, með innflutningi til Íslands. 



Atvinnu- og menningarnefnd leggur til við sveitarstjórn að gengið verði frá kaupum á 3 
markaðshúsum líkt og sjá má í meðfylgjandi gögnum. Um er að ræða 6 m2 hús sem nýtast í 
fjölbreytta starfsemi, t.d. í tengslum við jólamarkað og Húnavöku.

5. M26-09-665 - Erindi frá kvenfélaginu Heklu
Beiðni um afnot af félagsheimilinu Skagabúð fyrir starfsemi kvenfélagsins.

Atvinnu- og menningarnefnd samþykkir beiðni kvenfélagsins Heklu varðandi afnot af Skagabúð 
fyrir starfsemi félagsins á þeim forsendum að um góðgerðarfélag sé að ræða.

Fundi slitið 15:15.

